
ُّ ﴿كُل ُّ  ٱلۡمَوۡتِ﴾ُّ ذاَئٓقَِةُُّ نفَۡس 

 Tiap-tiap diri (pasti) akan merasai mati. 
 

(Surah Ā li 'Imra n: 185). 

 مِن يَسْترَِيحُُّ المُؤْمِنُُّ العَبْدُُّ منه، ومُسْترََاح ُّ مُسْترَِيح ُّ: »فقال جنازة صلى الله عليه وسلم النبي ُّ رأى
ِ، رَحْمَةُِّ إلى وأذَاَهَاُّ الد نْياَ نَصَبُِّ  والبلََِدُ، العِباَدُُّ منه يَسْترَِيحُُّ الفاَجِرُُّ والعَبْدُُّ اللَّه

 «.والدهوَاب ُّ والشهجَرُُّ

 Nabi صلى الله عليه وسلم melihat satu jenazah, lalu baginda 
bersabda: “Āda yang mendapat kerehatan dan ada 
yang (orang lain) berehat daripadanya. Hamba 
yang beriman berehat daripada kepayahan dan 
kesusahan dunia menuju rahmat Allah, manakala 
hamba yang jahat, maka para hamba, negeri-negeri, 
pepohonan dan binatang-binatang berehat 
daripadanya.” 

Riwayat al-Bukhari (6512). 
(Ucapan Takziah) 

Semoga Allah memberi kesabaran kepada 
kalian, meringankan musibah kalian dan 
mengampuni si mati. 

Sesungguhnya milik Allah apa yang Dia ambil, 
dan milik-Nya apa yang Dia berikan. Setiap sesuatu 
di sisi-Nya mempunyai ajal yang telah ditetapkan, 
maka bersabarlah dan harapkanlah ganjaran 
pahala. 

(Tatacara Solat Jenazah) 
Melakukan takbir pertama terlebih dahulu, 

kemudian memohon perlindungan kepada Allah 

daripada syaitan yang terkutuk, membaca 
basmalah dan membaca Surah al-Fatihah. 

Kemudian mengucapkan takbir yang kedua, dan 
berselawat kepada Nabi صلى الله عليه وسلم seperti bacaan selawat 
dalam tasyahud di akhir solat. 

Mengangkat takbir yang ketiga, dan berdoa 
untuk jenazah. 

Kemudian, setelah takbir keempat, berdiri 
sebentar dan berdoa jika mahu, kemudian memberi 
salam sekali ke arah kanan dengan mengucapkan: 
Mengucapkan: (Assalamu`alaykum 
warahmatullah) 

Antara doa-doa yang warid dalam solat 

jenazah: 
عُّْ نزُُلَهُ، وَأكَْرِمُّْ عَنْهُ، وَاعْفُُّ وَعَافِهِ، وَارْحَمْهُ، لَهُ،ُّ اغْفِرُّْ اللههُمهُّ(  مُدْخَلَهُ،ُّ وَوَس ِ

لْجُِّ باِلْمَاءُِّ وَاغْسِلْهُُّ
 مِنُّْ الْْبَْيَضَُّ الثهوْبَُّ نقَهيْتَُّ كَمَا الْخَطَاياَ مِنُّْ وَنقَ ِهُِّ وَالْبَرَدِ، وَالثه

ا اداَر ُّ وَأبَْدِلْهُُّ الدهنَسِ، ُّ داَرِهِ،ُّ مِنُّْ خَيْر  ا وَأهَْلَ  ا أهَْلِهِ، مِنُّْ خَيْر  ا وَزَوْج   زَوْجِهِ،ُّ مِنُّْ خَيْر 
 ).النهارُِّ وَعَذاَبَُّ الْقَبْرِ، فِتْنَةَُّ وَقِهُِّ الْجَنهةَ، وَأدَْخِلْهُُّ

 (Ya Allah, ampunilah dia, rahmatilah dia, 
sejahterakanlah dan maafkanlah dia. Muliakanlah 
tempatnya, lapangkanlah kuburnya, serta cucilah 
dia dengan air, salji dan embun. Bersihkanlah dia 
daripada segala dosa sebagaimana Engkau 
bersihkan pakaian putih daripada kekotoran. 
Gantikanlah baginya rumah yang lebih baik 
daripada rumahnya, keluarga yang lebih baik 
daripada keluarganya, dan pasangan yang lebih 
baik daripada pasangannya. Masukkanlah dia ke 

dalam syurga, dan peliharalah dia daripada fitnah 
kubur dan azab neraka). 

Riwayat Muslim (963). 

 وَغَائِبِناَ،ُّ وَشَاهِدِناَ وَأنُْثاَناَ، وَذكََرِناَ وَكَبِيرِناَ، وَصَغِيرِناَ وَمَي ِتِناَ، لِحَي ِناَ اغْفِرُّْ اللههُمهُّ(
 اللههُمهُّ الإيمان، عَلىَ فَتوََفههُُّ مِنها توََفهيْتهَُُّ وَمَنُّْ الإسلَم، عَلىَ فأَحَْيِهُِّ مِنهاُّ أحَْيَيْتهَُُّ مَنُّْ اللههُمهُّ
 ).بعَْدهَُُّ تضُِلهناَ وَلَُّ أجَْرَهُ، تحَْرِمْناَ لَُّ

 (Ya Allah, ampunilah orang yang hidup dan yang 
mati dalam kalangan kami, yang kecil dan yang 
besar, yang lelaki dan yang perempuan, yang hadir 
dan yang ghaib. Ya Allah, sesiapa yang Engkau 
hidupkan daripada kami, hidupkanlah dia atas 
Islam, dan sesiapa yang Engkau wafatkan daripada 
kami, wafatkanlah dia atas keimanan. Ya Allah, 
janganlah Engkau menghalang kami daripada 
pahalanya, dan janganlah Engkau sesatkan kami 
selepasnya.) 

Riwayat Ābu Dawud (3201) dan disahihkan oleh 
al-Albani. 

Jika jenazahnya adalah seorang kanak-kanak, 
maka doa memohon keampunan digantikan 
dengan: 

(Ya Allah, jadikanlah dia sebagai pendahulu dan 
pahala simpanan bagi kedua ibu bapanya, dan 
sebagai pemberi syafaat yang diterima. Ya Allah, 
beratkanlah timbangan kebaikan kedua ibu 
bapanya, dan besarkanlah pahala mereka. 
Kumpulkanlah dia dengan orang-orang beriman 
yang soleh, dan jadikanlah dia dalam penjagaan 

Ibrahim AS, dan lindungilah dia dengan rahmat-Mu 
daripada azab neraka Jahim. Gantikanlah untuknya 
rumah yang lebih baik daripada rumahnya, dan 
keluarga yang lebih baik daripada keluarganya. Ya 
Allah, ampunilah para pendahulu kami, anak-anak 
kami yang mendahului kami, dan orang-orang yang 
telah mendahului kami dengan keimanan) 
Rujukan: Al-Mughni oleh Ibn Qudamah (j. 3, hlm. 
416). 

Pentadbiran Hal Ehwal Agama Masjid al-Haram 

dan Agensi Hal Ehwal Ilmiah dan Bimbingan

